
Kshan bhi hai tu

Tu hi samay bhi hai
Srishti bhi tu

Tu hi pralay bhi hai

Swayam hi tu agni hai
Mahadeva om maheshwara
Agni bilam jata dhara

Dhaunkni si teri saansein chalti hai

Tera tapta kapaal

Hai laava jaisa dhamniyon ke
Rakt mein ubaal

Pighlaaye huye lohe se
Yeh teri pasliyaan hain bani

Khol de bhujaayein toh
Dhadhak uthe mashaal

Aadi nahin tera
Na koi ant hai

Ajar tu
Ajaat hai jayant hai

Swayam hi tu agni hai
Mahadeva om maheshwara

Agni bilam jata dhara

Aaj agni ujaagar ho
Prajwalit ik diwaakar ho
Sada ho roshni ki jai
Paraast andhkaar ho.

